
 
 

 

 
No seu momento, o Concello de Gondomar acordou -por unanimidade-, denominar ao seu 

Auditorio Municipal co nome de Lois Tobío (era un mínimo detalle con que n dedicara, 

desinteresad amente, tanto e sforzo  á investigación sobre o Conde de Gondomar ). 
 

A in iciativa da homenaxe que ll e fai o Concello de Gondomar a este galeguista, parte do IEM, 

por tratarse dunha persoa profund amente comprometida con Galicia (e, por suposto, polo seu 

amor ao Val Miñor e especialmente a Gondomar): òSon moitos os favores intele ctuais e 
pol²ticos que o noso Pa²s lle debe a Lois Tob²oó : 

¶ Foi peza fundamental no nacemento de institucións como o Seminario de Estudos Galegos, 

o Consello de Galicia ou o Partido Galeguista . 

¶ Colabor ou ðxunto a Carballo Calero, Paz Andrade e Alexandre Bó veda- no primeiro 

anteproxecto de Estatuto de Galicia . 

¶ Polo seu labor intelectual -marcado por unha actividade rig orosa, seria e constante, a prol 

da nosa cultura - (sendo unha figura clave para desentrañar algúns dos enigmas do século 

XX e o maior erudito sobra a figura de Don Diego Sarmiento de Acuña -primeiro Conde de 

Gondomar-). 
 

(Chama a atención o feito de que residindo case toda a súa vida fóra de Galicia, a realidade e o 

futuro do noso país estivesen sempre no seu pensamento, participando nos momentos máis 

destacados do galeguismo do século XX ðEstatuto, Partido Galeguista, Seminario de Estudos 

Galegosé-).  
 

Lois Tobío foi visitado no seu domicilio (polo alcalde Carlos Silva, o Concelleiro de Cultura X.L 

Mosquera e membros do IEM), para pedirlle que a ceptase que o seu nome designase o 

Auditorio Municipal, e para facerlle entrega da insignia de ouro de Gondoma r (a súa relación  

con Gondomar foi máis intensa, a raíz desa viaxe).  
 

O acto de homenaxe que tivo lugar no Auditorio que levaría o seu nome -en xuño de 2001, 

coincidindo co seu 95 aniversario -, iniciouse coas palabras de Lois Tobío referidas ao Conde 

de Gondomar, gravadas en vídeo para a ocasión:  

òDon Diego Sarmiento de Acuña, o mellor embaixador que tivo España, o home con maior 
sensibilidade dip lomática. Deixando de lado os moitos coñecementos que posuía, podemos 
asegurar que pola súa experiencia, pola súa capacidade de relacionarse con outras culturasé 
era un ser realmente excepcional é 

Os veciños de Gondomar poden estar orgullosos de ser paisano s dunha das grandes figuras da 
historia, non só gal ega ou espa¶ola, sen·n europeaéó 
 

Tra la lectura do acordo plenario polo que se decidi u pórlle o nome de Lois Tobío ao Auditorio 

Municipal  de Gondomar , volveuse oír  a voz de Tobío:  

òÉ para min unha gran satisfacción que o meu nome vaia unido perpetuamente ao de 
Gondomaré  



Teño que agradecer moitísimo á Corporación de Gon domar e ao Instituto de Estudos 
Miñoranos, que se teñan acordado de min para que o meu nome f igure no Auditorio Municipaléó 
 

Mª Xesús Pérez  García ðencargada de conducir o acto - foi dando entrada aos destacados  

relatores que rememoraron a traxectoria intelectual, política, literaria e investigadora do 

homenaxeado: 
 

Carlos Nuevo Cal fi xo un repaso pola súa infancia: òéquizais porque a infanci a é a patria  do 
home, Tobío non despregará áncora máis sólida coa súa ter ra que a despregada en Viveiro 
durante a súa primeira d®cada de existenciaé dez anos máxicos cheos de marabillas, como 
vivir no para²soó). 
 

Isaac Díaz Pardo -un dos máis fieis e xener osos amigos de Lois Tobío- afirmou consideralo 

como un personaxe important ísimo para Galicia, polo seu labor no Seminario de Estud os 

Galegos, pola importancia do seu papel na redacción do anteproxecto de Estatuto de Galicia  

(laiándose da ausencia de Tobío na redacción do Estatuto Ga lego do ano 1981, polo desperdicio 

que supuxo non ter aproveitado o seu saber, para construír un Estatuto que estivese 

entroncado coa tradición dos estatutos dos anos trinta ). 

Afirmou tamén, que ninguén coñecía como el a figura d e Don Diego Sarmiento de Acuña  (ese 

extraordinario embaixador que nunca renunciou a ser galego ...). 
 

Carlos Casares -presidente do Consello da Cultura Galega-, admirador da súa vida e obra, 

destacou aspectos  da súa biografía que demostraban a boa opinión e gran estima que Castelao 

ðun home clave para a historia de Galicia - lle tiña.  
  

O Presidente da Real Academia Galega -Francisco Fernández de l Riego- contou òalgunhas 
anécdotas das moitas que podería contar desta longa relación de setenta anos, en momento s 
nos que Lois Tob²o, o meu grande e vello amigo, cumpre noventa e cinco anoséó 
ò£ para min un motivo de particular satisfacci·n o feito de sumarme a esta merecida 
homenaxeé  
Vanse cumprir 70 anos dende que nos coñecemos. Chegaba eu a Santiago en setembro do 31, e 
un amigo común presentounos; dende un primeiro momento estableceuse un contacto amigable 
entre ambos os dous. El era daquela profesor d e Historia do Dereito na Universidade e 
director da biblioteca da facultade. El foi quen me introduciu n o Seminario de Estudos 
Galegos (que se fundara no ano 1923 por un grup o de estud antes universitarios entre os que 
se encontraba Lois Tobío -amparados polo catedrático de lit eratura da Universidade Galega 
Cotarelo Valledor -, para traballar en equipo, facendo non só  o labor de gabinete, senón tamén 
o labor de campo para restaura r os valores autóctonos do país).  
 Convivín, xa digo, asiduamente con Lois Tobío naquela época, nas xeiras do Seminario, nas 
visitas frecuentes á E ditorial òN·só, en  paseos polos arredores de  Santiagoé  
Despois Lois Tobío foi nomeado director da Sección de Ciencias xurídicas, políticas e sociais, 
que sería a encargada de redactar -por mans de Tobío e de Carballo Calero e coa axuda 
posterior de Bóveda e de Paz Andrade -, o anteproxecto de E statu to de Galicia que serviu de 
base de discusión na posterior as emblea de concellosé  
Lois Tobío tivo sempre predisposición tanto polo ensino como pola carreira diplomática. 
Desprazouse a Madrid para opositar á carreira, gañou a oposición e fixo unha xeira de  viaxes 
por moitos lugares de Europa; eu conservo cartas e tarxetas postais enviadas dende os 
distintos países, onde reflectía as súas opinións dos ambientes dos países que visitaba. 
Posteriormente ocupou xa o cargo de carreira e interveu na Guerra Civil, tanto no exterior 



como no interior, con cargos representativos na súa especialidade. Máis tarde sufr irá as 
consecuencias do exilioé 
Houbo sempre unha relación amigable, primeiro de tipo persoal e logo de tipo epistolar cando 
estabamos afastados un do outro é 
A característica fundamental de Tobío era o seu rigor científico, o seu xeito de traballar, a 
s¼a disciplinaé  
Hai unha obra significativa, fundamental, esencial na súa vida, porque el se identificou 
totalmente coa figura do Conde de Gondomar. Dentro da súa carreira, coincidía en certos 
aspectos coa visión que tiña do sentido europeo. Ademais coñecía, e defendeu sempre, o seu 
sentimento de galego é 
Cando un ano calquera dos xa pasados, chegou a pasar o verán en Praia América, eu 
acompañeino polo Val Miñor ; leveino, a pesar das moitas dificultades e atrancos que me 
puxeron naqueles momentos, a visit ar o Pazo do Conde de Gondomar (el consideraba necesario 
-xa que coñecía tan ben a súa obra, a súa traxectoria política, a súa actividade e o seu vencello 
a Galicia...- coñecer tamén, o pazo que levaba o seu nome). Isto constituíu para el un ha 
particular satisfacción é 
 

A simetría das intervencións dos relatores foi rota coa entrecortada, emocionante e vibrante 

voz da poeta Marga Romero,  quen se dirixiu ao público lendo: fragmentos da obra As décadas 
de T.L (nos que Tobío nos descobre o momento no que empeza a sentir interese por D. Diego 

Sarmiento de Acuña ); a carta, remitida den de Bos Aires, do seu amigo e irmán Castelao; 

anacos de textos ðmagnificamente traducido s por el ao galego- de Rilke ou de Fausto; e 

finalmente, as últimas liñas de As Décadas de T.  L, nas que Tobío nos invoca para restaurar a 

casa común  -Galicia-, observando, con gozo, á incorporación da xente moza § inxente tarefaé 
 

Foi tamén a ocasión para presentar un libro sobre a súa figura (editado polo IEM e 

patrocinado pola concellería de cultura de Gondomar) , elaborado polo historiadora Rosa 

Pascual Abal -Lois Tobío, unha aproximación biográfica -.  
Durante a súa intervención , Rosa Pascual deu a coñecer os perfís máis humano s, as calidades 

máis destacadas, as facetas máis relevantes do  comprometido galeguista.  

Tamén destacou o feito de que Tobío, a pesar  de que pasou a maior parte da súa vida fó ra do 

que considera a casa común, Galicia, sempre vai aparecer en momentos claves da historia 

galega do século XX. 
 

En representación do IEM interveu Laudelino Pellitero, que agradeceu aos relatores e ás  

outras personalidades asis tentes ao acto, a súa presenza e xenerosa colaboración ; expoñendo, 

ademais, os proxectos vinculados tanto á figura do Conde d e Gondomar como á de Lois Tobío: 

¶ A celebración dun congreso sob re Don Diego Sarmiento de Acuña ( organizado 

conxuntamente co Consello da Cultura Galega ). 

¶ A tradu ción da obra de Tobío, referida ao Conde de Gondoma r . 

¶ A publicación dunha obra inédita do homenaxeado referida ao máis ilustre dos 

gondomareños. 
 

A continuación espúxosé o cadro no que o pintor Claudio Maseiro Vila -residente en Gondomar- 

retratou a Lois Tobío, atrapando para a inmortalidade un xesto moi s eu ðsegundo a súa filla 

Constanza-, que tomou logo a palabra -¡É como se estivese aquí!, dixo -. 

Constanza deunos testemuña da pouca devoción de Tobío polas homenaxes, aínda que 

recoñeceu que non fora nada difícil convencelo para o que estabamos a celebrar en Gondomar. 



Compartiu co auditorio a imaxe -que lembraba- de multitude de sábados nos que o seu pai 

regresaba da biblioteca do Palacio Real, con novas fichas -meticulosamente confe ccionadas 

con pulcra caligrafía - sobre novos episodios da vida e obra do co nde que descubría; sobre 

historias -moitas delas cotiás - que lle acontecían a Gondomar òe que nos relataba cunha 
familiaridade propia dos amigos m§is ²ntimoséó 
Revelou publicamente algo que Tobío xa nos confesara en privado: q ue máis alá dos 

paralel ismos evidentes  entre Tobío e Gondomar (ambos galegos, amantes da súa terra, 

diplomáticos... ), el percibía unha afinidade de carácter, unha comprensión profunda da súa 

forma de ser, de enfrontarse aos problemas...  

òQuizais eu sexa, en realidade, Gondomaréó -dicía cun leve sorriso.  

Constanza Tobío Soler comunicounos -en cálidas verbas - o intenso desexo de Lois Tobío de 

estar presente neste acto tan emotivo para el, òmais.... son moitos anoséó 
Tamén foi a encargada de transmitirnos o pensamento do seu pai, nun acto que rebordou 

presenza e vida de Lois Tobío por todos os poros.  

E ¡como noné!, Constanza tamén tiña o expreso encargo de recitarnos o rosario de 

agradecementos para todos os relatores, participantes e organizadores da homenaxe, que 

eran de agardar dunha p ersoa fundamentalmente agradecida á vida.  
 

A clausura do acto correspondeulle a o alcalde de Gondomar, D. Carlos Silva Mariño, que 

lembrou as moitas horas que este intelectual  e investigador dedicou a estud ar a D. Diego 

Sarmiento de Acuña, Conde de Gondomar : òA vila de Gondomar pouco pode ofrecerlle, 
comparado con todo o que el nos aportou e aporta. Polo menos cada vez que fagamos un acto 
neste recinto no que agora estamos, atoparé monos sempre coa serea presenza de D. Lois 
Tob²oó. 
 

Os aplausos deron paso a silenci os e baleiros, que foron invadindo a mornura do A uditorio Lois 

Tobío durant e a homenaxe. A medida que saía, o nutrido pú blico foise instalando no soportal 

da entrada, resistíndose a abandonar o lugar,  absorto en interminables conversas nas que 

Tobío e D. Diego xa eran máis familiares.    

Ambos merecían e merecen moito máis, pero o primeiro paso estaba dado é 

 

Non pasaría moito tempo, cando o 12 de marzo de 2003, falecía Lois Tobío ðaos 96 anos- na 

súa residencia madrileña; o que supuxo unha gran perda para Galicia (xa que ademais de 

destacar como estud oso da obra de Gondomar, foi un dos persoeiros máis relevantes da 

política e da cultura galega do século pasado).  
 

Como non podía ser doutro xeito, o IEM estivo presente nos actos de homenaxe acompañando 

aos viveirenses, aos amigos e a Constanza e Miguel Tobío. 

 

 
 

 

 

 

 

  

  

Trala súa morte, a corporación de Gondomar -no pleno do 9 de outubro de 2003 - aprobou, por 

unanimidade, iniciar o expediente para declarar a Don Lois Tobío ða tí tulo póstumo - fillo 



adoptivo de Gondomar , recollendo unha proposta do IEM  -con data do 28 de marzo de 2003 -: 

òA pesar de que Lois Tob²o naceu en Viveiro e que a maior parte da súa vida trans correu fó ra 
de Galicia, o certo é que coas súas investigacións e publicacións sobre Don D iego Sarmiento de 
Acuña, primeiro conde de Gondomar, o nome da nosa vila é coñecido nos círculos culturais de 
todo o mundoéó 
Na mesma sesión plenaria acordouse nomear como Instru tor do expediente ðe de acordo co 

Regulamento Especial de Honores e Distinción s- ao Concelleiro de Cultura X. L. Mosquera.  
 

O pleno de honores tivo lugar o 26 de novembro de 2005  no Auditorio Municipal que leva o seu 

nome.  
 

De novo acudiu a Gondomar a súa filla Constanza que agradeceu o recoñecemento brindado 

desde Gondomar ao seu pai. Recordou o acto ðdo 2001- no que se lle dera o nome de Lois Tobío 

ao Auditorio Municipal, así coma a primeira visita que seu pai fixera a este concello -no ano 64 

invitado por Paco del Riego -, quedando constancia nas súas memorias o emocionante que fo ra 

aquela viaxe: òSi mi padre viviera recibir²a con mucho gusto este homenaje que se le hace 
desde el pueblo de Gondomar, porque estrecha más su vínculo personal con la villa del primer 
Conde, Don Diego Sarmiento de Acuña, un personaje apasionante de la hi storia universal, por 
el que sintió siempre una gran admiración y al que dedicó muchas horas de estudio durante 
toda su vidaéó 
 
 
 
 
 

 
 
 
 
 
 
 
 
 
 
 
 

 

 

 

O Concelleiro de Cultura ðX.L. Mosquera- destacou a importancia de Lois Tobío para 

Gondomar, xa que foi o i ntelec tual que máis afondou na figura de Don Diego Sarmiento de 

Acuña; explicando que a súa morte ðhabía dous anos en Madrid - motivara a necesidade de 

realizar en Gondomar unha homenaxe que vinculase para sempre ao historiador coa vila  condal 

(de aí que o goberno aceptase a proposta do IEM de nomealo fillo adoptivo ): 

 òé non só polas súas teses sobre Diego Sarmiento de Acuña, senón tamén pola súa figura de 
galeguista universal, de político, diplomático e impulsor da mellor campaña de promoción do 
municipio polo mundo enteiroéó 
 



No  acto interveu  tamén o alcalde e os diferentes portavoces da corporación municipal, 

coincidindo á hora de establecer os paralelismos que vincularon sempre  a Lois Tobío e a Diego 

Sarmiento de Acuña, como diplomáticos, homes cultos e amantes de Galicia.  
 

Antonio  Araúxo afirmou que era motivo  de orgullo  facerlle  xustiza  ða través  deste 

recoñecemento - a un home que tivo  a valentía de explicar, sen complexos, a súa visión do 

mundo dende unha óptica galega. 
 

Ramón Villares Paz ðcatedrát ico de Historia Contemporánea da Universidade de Santiago - 

pechou o acto, realizando unha semblanza biográfica do homenaxeado . 
 

 

 
 

 

 

 

 

 
 

 

 

 

 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

O día anterior, o IEM organizara unha mesa redonda sobre a figura deste histori ador , na que 

participaron: Carlos Nuevo ðdirector do Seminario de Estudos Terra de Viveiro  (que falou do 

Viveiro de Lois Tobío e a súa participación na fundación do Seminario de Estudos Galegos ); a 

escritora Marga Romero  (que deu conta dos traballos de Tob ío como tradu tor); o profesor e 

poeta Emilio Xosé Ins úa (que falou da participación de Tobío na redacción do anteproxecto de 

Estatuto de Autonomía de Galicia de 1931); e finalmente o profesor Fernando Bartolomé que 

fixo unha achega aos estudos de Lois Tobí o sobre o Conde de Gondomar. 

No transcurso do acto foi presentado o libro póstumo Gondomar e Digby, dous embaixadores , 

no que Tobío estuda a relación entre o embaixador inglés en Madrid e Don Diego Sarmiento.  

 

O 13 de xuño de 2006 ðno Museo do Pobo Galego- participamos e colaboramos no acto de 

celebración do seu centenario organizado pola Xunta de Galicia  (acto que contou coa presenza 

da Conselleira de Cultura Ánxela Bugallo, de Isaac Díaz Pardo e de Constanza Tobío).   

Durante o acto, léronse textos do auto r e houbo espectáculos de música tradicional galega e 

búlgara (Lois Tobío residiu en Bulgaria como secretario da embaixada de España durante a II 

República). 

 

A Xunta de Galicia, dedicou a Lois Tobío o Día Internacional da Tradu ción  -celebrado por 

primeir a vez o 30 de setembro do 2006 -, recoñecendo así o seu destacado labor como 

tradu tor (a figura de Tobío sempre recibiu os eloxios unánimes do galeguismo polo seu 

interese por situar a Galicia no mundo e traducir ao galego as principais obras da literatura 

universal).   

O noso Instituto (en colaboración coa Concellería de Cultura de Gondomar e a Dirección Xeral 

de Difusión Cultural  da Xunta ) quixo sumarse a esta celebración , organizando un acto que tivo 

lugar o 6 de outubro na Casa da Cultura do concello. Durante o acto, alumnas da Facultade de 

Tradución da Universidade de Vigo, leron fragmentos dalgúns dos mellores textos traducidos 

por Tobío -seleccionados polo profesor Gonzalo Navaza -.  

Logo o profesor e poeta Emilio Insúa -viveirense e amigo persoal de Tob ío- presentou a novela 

A nova vida ðescrita por Tobío e actualmente recuperada pola s úa filla Constanza -, que 

acababa de ser editada por Edicións do Castro (novela que o escritor mantivo n o anonimato 

durante moitos anos; trátase da única incursión de Lois Tobío no eido da creación literaria no 

que recrea algúns dos espazos e vivencias sentimentais da súa adolescencia máis íntima).  



 
 

Por iniciativa do IEM, a corporación municipal de Nigrán acordou -por unanimidade- (no pleno 

do 27 de setembro do 2002 ), nomear a Francisco Fernández del Riego Fillo A doptivo do 
Concello de Nigrán (o que se levou a cabo nun acto solemne e entrañable -que tivo lugar o 19 

de outubro  de 2002 -, recoñecendo así o inmenso labor re alizado por Don Francisco a prol da 

lingua e da cultur a galega). 
 

O acto comezou no Salón de Plenos coa interpretación do himno do A ntigo Reino de Galicia, e 

rematou, co himno galego, no Pazo da Touza (nun momento especialmente emocionante) . 
 

Trala lectura ðpolo  secretario - do acordo  plenario favorable  á  

iniciativa  da homenaxe, o alcalde Manuel Rial, fixo  entrega do  

pergameo e a medalla que recoñecen a Fernández del Riego como 

fillo adoptivo do concello no que reside durante catro meses ao  

ano  dende hai máis de tres décadas . No  seu discurso, o alcald e  

afirmou  que Fernández del Riego òé o principal embaixador de  
Nigrán na  rep¼blica universal das letrasó; recordando que  son 

moitos  os traballos que  publicou referidos á Praia de Lourido, ao mar de Panxón, e ás terras 

de Nigrán e da comarca do Val Miñor.  
 

 

 

 

 

 

 

 

 

 

Don Paco ðque acudiu acompañado da súa esposa Evelina Hervella - agradeceu, con enerxía e 

satisfacción, a homenaxe dunha terra que coñeceu hai 60 ano s e na que pasa longas tempadas 

estivais.  

 

 

 

 

 

 

 

 

 

Xa no Pazo da Touza, o acto contou coa participación de  numerosas personalidades  da cultura 

en  Galicia que  enxalzaron  a figura  do eminente escritor: o presidente da Real Academia 

Galega ðX. R. Barreiro -; o  xurista Xosé  Luís  Franco Grande; o presidente  da Asociación de 

Escritores en  Lingua Galega ðBernardino Graña -; o secretario do Consello da Cultura Cultu ra 



Galega -Henrique Monteagudo -; o escritor Alfonso Álvarez Các camo; Victor Freixanes; Camiño 

Noia; Carlos Méixome; Isaac Díaz Pardo; Antón Mascato ;  Xulio Ríos; Ramón Lugrís; Xuli án 

Maureé). 

 

 

 

 

 

 

 

 

 

 

 

 

 

 

 

 

 

 

 

  

 

 

 

 

 

 

 

 

 

 
  

Coa enerxía que o caracteriza, Don Paco agradeceu  

profundamente a iniciativa do IEM, valorando que a  

decisión fose tomada por unanimidade no Pleno.  

 

 

 

 

 

 

 

 

 

 

 



 

 

 

  

 

 

 

 

 

 

Xa pola tarde, procedeuse a descubr ir unha placa nun recanto da praia de Lourid o, ben preto 

da residencia de Don Paco, e aínda máis preto dunhas rochas nas que pousaba ao remate dos 

seus paseos matinais. 

 

 

 

 

 

 

 

 

 

 

 

 

 
 

 

 

 

 

 

 

 

 

Aquela xornada quedou recollida  nun libro editado polo Concello de Nigrán , que ten como 

complemento un CD no que se recollen as intervencións das distintas personalidades que 

fixeron uso da palabra naquel fermoso día de outono.  
 

Esta publicación presentouse nun acto que tivo  lugar no Salón de Plenos de Nigrán o 30 de 

abril de 2003 e no qu e interviñeron  o director do IEM -Carlos Méixome-, o editor -Antón 

Mascato -, e Xulián Maure ðmembro de IEM e amigo de Don Paco - (que fixo unha fermos a 

defensa do libro e da lectura).  



 

 

 

 

 

 

 

 

 

 

 

Ao acto v espertino púxolle fin o alcalde, inaugurando unha exposición sobre a vida e as 

actividades de Don Paco, cedida  pola Concellería de Cultura de Vigo e que estivo aberta 

durante a primeira quincena do mes de maio.  

 

 

 

 

 

 

 

 

   

 

 

Aquela mesma mañá no Salón de Plenos, Don Paco del Riego estampara a súa sinatura no 

documento de doazón ao concello de Nigrán dos máis de mil exemplares que compoñ ían a 

biblioteca persoal da súa residencia de verán situada en Praia América (cumprindo así o 

compromiso adquirido co  Concello de Nigrán o 19 de outubro de 2002, cando foi nomeado fillo 

adoptivo deste Concello).  
 

Entre as obras doadas hai primeiras edicións -en excelente estado de conservación - que Fdz. 

del Riego recibi ra  dos seus propios autores (como por exem plo as obras completas de Álvaro 

Cunqueiro, Valle Incl§n, Risco, Otero Pedraioé); facs²miles de publicaci·ns do s®culo XIX; 

t odas as publicacións da Editorial Galaxia e da Real Academia Galega; a colección completa da 

revista Grial; e exemplares que aborda n temas relacionados coa cultura da nosa comunidade. 

Esta doazón -de gran relevancia histórica e cultural - complétase con volumes de luxo 

compostos por temática variada.  

A biblioteca instalouse, provisionalmente, na sede do IEM en Mallón -recentemente cedi da 

polo Concello-, correspondéndolle a este Instituto ðsegundo consta no documento de doazón-, 

o labor de custodia e catalogaci ón mentres o Concello non contase cun lugar axeitado para a 

súa instalación. 
 

Despois de numerosas vicisitudes a  colección de lib ros doada por Don Paco, instálase, por fin, 

na Biblioteca Municipal de Nigrán ( unha vez concluídas as obras de remodelación do edificio , 

habilitándose unha sala exclusiva para esta escolma de volumes ).  

Xa que moitos deles son auténticas xoias, os responsables nigranenses optaron por 

salvagardalos detrás dunha vitrina.  



 
 

O inesperado falecemento de Carlos Casares ðo 9 de marzo de 2002 - causou conmoción na 

comarca miñorá. 
 

òéO mar escorregou entre Praia Ladeira e Monte Lourido para encher a Foz da Ramallosa , 
inundar a Xunqueira e deterse en Vilariño, camiño de Gondomar. Un inmenso mar de tristeza. 
Dende os picos do Galiñeiro ata o lombo da Groba, a nova percorreu o Val entre a primeira 
impresión de incredulidade e a dolorosa confirmación de fatalidade.  
 

Había unhas poucas horas que falaramos con el. ¡O luns remato o artigo para a revista! ¡Este 
era o Casares! Presidindo unha das máis importantes institucións da cultura galega, estaba 
sempre disposto a colaborar coas asociacións de base como a nosa. Fose nas r adios locais ou 
nas revistas comarcais, oficiando de notario no enterro da sardiña ou participando nun acto 
cultural. Sen fachenda algunha, aberto sempre. Como abría a súa casa, para tomar café e 
ensinar o seu tren eléctrico ou a súa colección de cámaras f otográficas, ou no Consello da 
Cultura para artellar un congreso sobre o conde de Gondomar.  
Xa non poderemos ler a súa tiriña diaria premeditadamente intra nscendente, na Voz. Non 
saberemos máis do seu gato Samuel ou da cadela Lúa, nin do seu amigo carpinte iro. Tampouco 
das súas lecturas, viaxes ou coñecidos. M ais sempre lembraremos a súa alegación en defensa 
da democracia e da convivencia que fixo hai uns días na Casa da Cultura de Gondomar.  
 

En Vilariño quedou un oco no corazón de moitos miñoráns , tanto no s de nación coma nós, coma 
el, de libre vocación.  
Hoxe dar®moslle o noso òata logoó no cemiterio de San Pedro da Ramallosa. Non lembraremos 
a quen fixo grandes as letras galegas, nin a quen animou, incansable, incontables proxectos 
culturais, senón a unha persoa sinxela e afectuosa que sempre atopaba un chisco de tempo 
para a conversa. 
No Val Miñor somos un oucos menos, quedamos máis orfos. Que o seu exemplo de humanidade 
e servizo  ao país dea froitos para mil primaveras máis para a lingua e a cultura galeg a (In 

memoriam ðde Carlos Méixome). 

 

 

 

 

 

 

 

 

 

 

 

 

 

 

 

 

 



Con motivo do primeiro aniversario da súa morte, O IEM leva unha proposta ao rexistro do 

Concello no que solicita á corporación municipal de Nigrán que aprobe a concesión dunha rúa, 

praza ou r ecanto do municipio, en lembranza e honra do escritor que viviu os últimos vinte 

anos da súa vida en Vilariño, contribuíndo -desde as súas colaboracións diarias na prensa- a 

que se coñecese máis e mellor o Val Miñor, onde colaborou desinteresadamente cos concellos 

en distintas iniciativas culturais:  

òéCarlos Casares foi un activo cultural e humano de referencia singular no noso Val; darlle a 
unha rúa ou praza o seu nome é devolverlle un pouco do que nos deu aquel gran intelectual e 
amigo en igual medida, que nunca abandonará a nosa memoriaéó 
 

Considerábase idóneo o Paseo de Panxón òonde Casares tomaba o caf® cos seus amigos e 
departía nas noites de verán sentado na terraza do Eladio éó; pero a pretensión do equipo de 

goberno -presidido por Manuel Rial- de dar o nome de Carlos Casares a un tramo do paseo de 

Panxón, quedou frustrada polos votos do PP e mailo PIN òneg§ndolle un reco¶ecemento que xa 
lle foi dado en vida non s· por Galicia sen·n polo resto de Espa¶aó (Manuel Rial). 
 

Aínda así, de acordo coa familia do escri t or e a Fundación Carlos Casares, e tendo en con ta a 

demanda de moitos veciños e colectivos de Nigrán, e as adhesións recibidas por bastantes 

concellos de Galicia, o equipo de goberno decidiu ðantes de rematar o mandato - instalar un 

recoñecemento no Paseo Marítimo de Pan xón (unha placa na súa memoria -coa lenda òA Carlos 
Casares 1941-2002. Por descubrirnos ese inmenso mar que somos e por vivir para sempre 
entre n·só- e dez lousas co nome das súas obras). Fíxose en maio coincidindo coa celebración 

do Día das Letras Galegas. 

 

Outra iniciativa que levou a cabo o IEM con motivo do primeiro aniversario do seu pasamento, 

foi a publicación dun número extraordinario da Revista de Estudos Miñoranos -dedicado a súa 

vida e obra - que presentamos o 27 de febreiro de 2003  na Cafetería Eladio de Panxón (alí 

onde na súa terraza, Carlos Casares adoitaba gozar da charla e café c os amigos nas noites 

cálidas do verán) .  

A cafetería estaba pechada, mais o Pin e a súa familia abrírona para acoller aquela pequena 

homenaxe das xente s do Miñor ao veciño, ao amigo, ao conversador e ao escritor. Veciños, 

amigos e lectores encheron a cafetería para estar outra vez xuntos con Carlos Casares.  
 

Unha edición moi coidada, recolle u n máis que abondoso, e ás  

veces inédito , material fotográfic o, acompañado dun número 

apreciable  de colaboracións que  artellan un percorrido  moi  

completo e rigoroso, sobre as dimensións que a figura de ste  

home das letras pode suscit ar ða biográfica, a narrativa, a  

xornal²sticaé-. 

 

 

 

 

 

 

 

 

 



O monográfico recol le artigos realizados por persoas vinculadas á comarca do Val Miñor e 

diversos especialistas da cultura galega como Camiño Noia, Fran Alonso, Iago Martínez, 

Gonzalo Navaza, Bieito Legaspi e Antón Mascato.  
 

Nunha segunda sección incorporáronse traballos qu e nos descobr en o seu lado máis humano, ao 

estar elaborados den de a perspectiva da amizade (entre os que figuran os de Manuel 

Rodríguez, Xosé María Fonseca, Antonio Araúxo, Bieito Ledo, Xulio Ríos e Miguel Viqueira).  
 

O acto iniciouse coa voz de Carlos Casares tomada do CD que acompaña a publicación. 

Reproduciuse o parágrafo no que Casares falaba do Val Miñor:  

òBen, en realidade, non vivín en ningún sitio máis tempo seguido q ue aquí, é dicir aquí levo xa 
dezaoito anos seguidos, ou sexa que é o lugar  no que viv²n m§is tempoéó 
 

Logo o xornalista Alejandro Martínez tomou a súa guitarra e deleitounos a todos cunha 

homenaxe sonora a Carlos Casares interpretando un tango de Tárrega.  
 

Carlos Méixome foi introducindo aos participantes no acto:  

Mª Xosé González profe sora do IES Proval e autora ðxunto a Alberto Valverde - dunha achega 

biográfica a Carlos Casares ; Antón Mascato coordinador da edición do monográfico; Camiño 

Noia que analizou o papel de Casares na narrativa galega actual; Xosé María Fonseca Moretón 

-asiduo contertulio nas noites estivais de Panxón -; o Concelleiro de Cultura Arturo Carreira; e 

a súa viúva Kristina Berg (que agradeceu o recoñecemento valor ándoo especialmente pola 

calidade da publicación e, por suposto, por ser iniciativa dos seus veciños de Nigrán). 
 

 
 

 

 

 

 

 

 

 

 

 

 

 

 


